
Annotatsiya. Ushbu maqolada o‘zbek xalqmaqollarida “mehnat” konseptining etnolingvistik valingvokognitiv jihatdan tahlili yoritilgan. Maqollar tilidaifodalangan mehnat qadri, halollik, sabr-toqat, baraka va inson mehnatsevarligiga doir milliy dunyoqarashkonseptual nuqtayi nazardan o‘rganiladi. Tadqiqot davomida “mehnat” konseptining semantik maydoni, uning xalq tafakkuridagi o‘rni va madaniy xotira bilanaloqador jihatlari tahlil qilinadi.

Аннотация. В данной статье освещается этнолингвистический и лингвокогнитивный анализ концепта «труд» в узбекских народных пословицах. С концептуальной точки зрения рассматриваются национальное мировоззрение, выраженные в пословицах ценность труда, честность, терпение, благоденствие и трудолюбие человека. В процессе исследования анализируются семантическое поле концепта «труд», его место в народном мышлении и аспекты, связанные с культурной памятью.

Annotation. This article explores the ethnolinguistic and linguocognitive analysis of the concept of “labor” in Uzbek folk proverbs. From a conceptual perspective, it examines the national worldview reflected in proverbs that emphasize the value of work, honesty, patience, prosperity, and human diligence. The study analyzes the semantic field of the concept “labor,” its place in folk consciousness, and its connection with cultural memory.

Til inson tafakkuri, madaniyati va milliydunyoqarashining aksidir. Har bir xalqning tili o‘ziga xoskonseptual olamga ega bo‘lib, unda xalqning qadriyatlari, tarixiy tajribasi va hayot falsafasi mujassamdir. Tilshunoslikda bu tushuncha “konsept” termini bilan ifodalanadi.Konsept (inglizcha: concept, lotincha: conceptus – tushunish, g‘oya) – bu inson tafakkuridagi bilim va tajribaning eng yuqori darajadagi birligi hisoblanadi. Konsept” termini ilk bor kognitiv lingvistika doirasida shakllangan bo‘lib, u inson tafakkurida mavjud bo‘lgan, til orqali ifodalanadigan, madaniy va ma’naviy tajribani mujassam etuvchi mental birlik sifatida qaraladi. Konsept inson ongida mavjud bilim, hissiyot, qadriyat va tajribaning umumlashgan shaklidir. Tilshunoslikda bu terminga ko’plab olimlar tomonidan turlicha ta’riflar berilgan. Xususan, “Konseptni madaniyatning asosiy hujayrasi, xalqning dunyoqarashi va axloqiy me’yorlarini o‘zida mujassam etuvchi birlik sifatida Yu. S. Stepanov izohlagan bo’lsa, V.A. Maslova, konsept — bu til, tafakkur va madaniyat kesishgan nuqtada joylashgan mental hodisa bo‘lib, u orqali xalqning ma’naviy dunyosining ifodalanishi sifatida talqin etgan. Umumiy qiladigan bo’lsak, xalqning madaniy xotirasi, axloqiy qadriyatlari, dunyo haqidagi tasavvurini mujassamlashtiruvchi semantik va kognitiv birlik- konseptdir. Konseptning bir nechta turlari mavjud bo’lib, ular universal (butun insoniyatga xos tushunchalar (masalan, “sevgi”, “hayot”, “mehnat”, “o‘lim”), milliy(muayyan xalqning tarixiy va madaniy tajribasiga asoslangan tushunchalar (“mehmondo‘stlik”, “or-nomus”, “baraka” va h.k.), diniy-ma’naviy(e’tiqod va diniy qadriyatlarga bog‘liq tushunchalar (“halollik”, “sabr”, “taqvo”). konseptlarga bo’linadi.  Xususan, Mehnat” konsepti ham universal bo‘lishi bilan birga, o‘zbek milliy madaniyatida milliy konsept darajasiga ko‘tarilgan tushunchadir. Chunki u xalqning hayot tarzi, urf-odatlari, mehnatsevarlik an’analari va axloqiy qadriyatlari bilan chambarchas bog’liqdir. Mehnat o’zbek xalqining hayot falsafasida nafaqat tirikchilik vositasi, balki insoniylik, halollik va baxt mezoni sifatida ham qaraladi. Mehnat konsepti tilshunoslikning etnolingvistika, lingvokulturologiya va kognitivlingvistika sohalarida alohida tadqiqot obyektiga aylangan.
Etnolingvistika tilda xalqning tarixiy-madaniytajribasini o‘rganadi. Etnolingvistik nuqtayi nazardan qaraydigan bo’lsak, til vauning madaniyati o’zaro bog’liqligi, ya’ni tildagi birliklar orqali xalqning mentaliteti, qadriyatlari, tarixiy tajribasi, turmush tarzini tahlil qiladi. 
O‘zbek xalqining qadimiy turmush tarzi, ayniqsa dehqonchilik, chorvachilik va hunarmandchilik bilan bevosita aloqador bo‘lgani tufayli mehnat qadri xalq ongida markaziy tushunchalardan biri sifatida shakllangan. “Mehnat” so‘zining xalq tilida va og‘zaki ijodida keng qo‘llanishi, uni inson hayotining mazmuni, baraka va halollik timsoli sifatida talqin etilishi bunga yaqqol dalildir.
Etnolingvistik yondashuvda “mehnat” konsepti xalq tafakkurining mahsuli sifatida qaraladi. Xalqning og‘zaki ijodi — maqollar, matallar, qo‘shiqlar, rivoyatlar va marosimlar bu konseptning eng muhim ifoda vositalaridir. Maqollar tahlili shuni ko‘rsatadiki, o‘zbek xalq tafakkurida mehnat nafaqat moddiy manfaat, balki ma’naviy qadriyat, axloqiy me’yor va hayot falsafasi sifatida anglanadi. Masalan: “Halol mehnatning mevasi shirin”, “Mehnat – baxt kaliti”“Mehnat qilgan to‘yadi, dangasa so‘radi”, kabi maqollar xalqning halol mehnatni ulug‘lash, dangasalikni esa qoralash tamoyiliga asoslangan qarashlarini ifodalaydi.
Masalan: 
- “Halol mehnatning mevasi shirin” — mehnatning halollik bilan bog‘liqligini ko‘rsatadi; 
- “Mehnat qilgan to‘yadi, dangasa so‘radi” — faoliyat vanatija o‘rtasidagi sababiy bog‘liqlikni ifodalaydi; 
- “Mehnat – baxt kaliti” maqolida esa — mehnat insonhayotidagi muvaffaqiyat va baxt manbayi sifatidaqaraladi.
Bu maqollar orqali “mehnat” konsepti xalqtafakkurida axloqiy me’yor, hayotiy zarurat, insoniylikbelgisi va ijtimoiy qadriyat sifatida talqin etiladi. 
Shuningdek, etnolingvistik tahlilda “mehnat” konsepti xalqning urf-odatlari va marosim madaniyati bilan ham bog‘liq holda o‘rganiladi. “Hashar” kabi jamoaviy mehnat shakllari, “hosil bayrami”, “ko‘klam mehnatlari” singari urf-odatlar xalq hayotida mehnatning nafaqat iqtisodiy, balki ijtimoiy va ma’naviy ahamiyatga ega bo‘lganini ko‘rsatadi. Bu an’analar mehnatning xalq birligini mustahkamlovchi, o‘zaro yordam va hamjihatlikni targ‘ib etuvchi qadriyat sifatidagi o‘rnini tasdiqlaydi.
Mehnat konsepti o‘zbek milliy mentalitetida muhimo‘rin egallaydi. O‘zbek xalqining tarbiyaviy qarashlaridabola yoshligidan mehnatga o‘rgatiladi. Maqollarda bufikr quyidagicha ifoda etiladi: “Bolaga mehnat – o‘qituvchidan yaxshiroq saboq”, “Mehnat – insonningziynati”.
“Mehnat” konsepti etnolingvistik nuqtayi nazardan xalqning tarixiy tajribasi, axloqiy qadriyati va madaniy xotirasi bilan chambarchas bog‘liq. U o‘zbek xalq tafakkurida mehnatsevarlik, halollik, sabr-toqat, baraka va birlik kabi milliy qadriyatlarni mujassamlashtirgan konseptual birlikdir. Mehnat konseptining etnolingvistik tahlili shuni ko‘rsatadiki, bu tushuncha tildagi ifoda vositalari orqali xalqning madaniy tafakkuri, milliy mentaliteti va ma’naviy dunyosini yorituvchi muhim madaniy belgidir.
Xulosa
O‘zbek xalq maqollarida “mehnat” konsepti nafaqatiqtisodiy faoliyatni, balki insonning ma’naviy qiyofasiniifodalovchi asosiy tushuncha sifatida namoyon bo‘ladi. Tahlillar shuni ko‘rsatadiki, bu konsept xalq tafakkuridahalollik, sabr, baraka, baxt va insoniylik tushunchalaribilan uzviy bog‘liq.
Etnolingvistik yondashuv mehnat konseptiningmilliy madaniyatda nechog‘lik chuqur ildiz otganinitasdiqlaydi. Mehnat — xalq tafakkurida millatnibirlashtiruvchi, insonni komillikka yetaklovchi qadriyatsifatida talqin etiladi.

